
 )                                            ئهنوەر سوڵتانی٣٢٢بۆکان له مێژوودا (

  

  ھهندێک بيرەوەری خۆم

 چهتهی سهر گوندی "بوغدەکهندی"

گوندی بوغدەکهندی سهر به ديھستانی تورجانه و کهوتۆته �ی باشووری شاری بۆکان وباکووری 
شاری سهقز. بوغدەکهنديش وەک سهرا و سهرچاوە و کوچکی سهرێ و خوارێ و وابزانم 

ئهحمهدئاواش، مڵکی حهمهدئاغای عهبباسی بوو حهمهدئاغا له سهردەمی کۆماری کوردستاندا دژ به 
ەوە، له گوندەکهی دەرکرابوو و ماڵهکهی کرابووە بنکهی حزبی و حهمهڕەشيدخانی کۆمار جوو+بوو

  بانه و پێشمهرگهی بارزانی تێدا دەژيان. 

دوای ھهرەسی کۆمار و ھاتنهوەی ھێزی دەوڵهت، حهمهدئاغا له پاداشتی ئهو کارەيدا بۆ ماوەی چهند 
دا دەوڵهت ويستی  ١٣٤٢ه ساڵی دەورە کرايه نوێنهری شاری سهقز له مهجليسی شوڕای ئێران.  ل

و کرديشی. بۆ ئهم کارە و بۆ ئهوەی  2حهمهدئاغا بکاته سهناتۆری "ئينتيخابی" ئوستانی کوردستان
دەنگی زياتری بۆ کۆبکرێتهوە، گوندەکانی سهرجهم ديھستانی تورجانيان که گوندەکانی حهمهدئاغا 

سهقز. منی مامۆستای باغڵووجهش کهوتمه  لهوێدا ھهڵکهوتبوون، له بۆکان جياکردەوە و خستياننه سهر
  سهر ئيدارەی پهروەردەی شاری سهقز و نێررامه گوندی سهرای ھهمان حهمهدئاغای عهبباسی. 

سهرا گوندێکی گهورەی ئاوەدان و سهرەڕێگای ھاتوچۆی ترومبيل بوو، ھهربۆيهش زۆرم پێخۆش 
خهڵکی سهقز بوو و ھهردوکمان به  بوو لهوێ دابمهزرێم. جگه له من مامۆستايهکی ديکهشی لێبوو که

دابی سهردەم لهماڵی ئاغادا دەژياين واته له ديوەخانی سمايل ئاغای کوڕی حهمهداغا ژوورێکيان 
پێدابووين و خواردن وخهوتنيشمان ھهر لهوێ بوو. ماڵی سمايل ئاغا گهلێک ئاوەدان و پڕ له ميوان و 

ئهگهر نهڵێم سمايل ئاغا و ئهميرئاغای برای بۆ نۆکهر و دەست وپێوەند بوو. دوور له ئينساف دەبێت 
ئێمه گهلێک باش بوون و لهچاو مامۆستای گوندەکانی ديکه، ژيانێکی شاھانه وئيحتيرامی زۆرمان 

ھهبوو. به+م دوای يهکدوومانگ تێگهيشتم ماڵهکه جێگهی ھاتوچۆی زۆڵهکوردێکی ڕەئيسی ساواکی 
ەش، يهک له نۆکهرەکانيان (که نامهوێت ناوی و جگه لهو 3سهقز بهناوی 'سهرھهنگ مونشی' يه

بھێنم)، مهئمووری ڕەسمی ساواکه و دەورەی ڕاھێنانی له ئيسڕائيل بينيوە. جارێک ھهر ئهو کهسه، 
که دەيزانی سهرم له سياسهت دەخورێت و پێشتريش بانگ کراومهته ساواک، ديارە به دەستووری 

ی تۆ دەنگت بۆ شيعر خوێندنهوە باشه بۆمی ھهمان ساواکی سهقز، شيعرێکی کوردی پێدام و گوت
بخوێنهوە! که خوێندمهوە ھهستم کرد لێم نزيک دەبێتهوە و مايکڕۆفۆنێکی لهژێر کهواکهيدايه. ئيتر 

  درێژەم به خوێندنهوە نهدا!

                                                             
کهسێک بوون که نيوەيان له ڕێگهی بهناو ھهڵبژاردنهوە دەبوونه سهناتۆر  ٣٠ئهوەندەی لهبيرم بێت ژمارەی ئهندامانی مهجليسی سهنای ئێران  2

  و نيوەی تريان شا دەست نيشانی دەکردن. تاقمی يهکهم پێيان دەگوترا سهناتۆری ئينتيخابی و تاقمی دووھهميش سهناتۆری ئينتيسابی بوون. 
آبان بووم له شھرری  ٩ئهو سهرھهنگ مونشييهی که بوو بهھۆکاری شاربهدەرکرانی من له کوردستان، کاتێ که مامۆستای دەبرستانی  هرھ 3

نزيک تاران، ئهويش بوو به ڕەئيسی ساواکی شھرری! گوايه له ھهر پۆلێک که من دەرسم تێدا دەگوتهوە قوتابييهکی بانگ کردبووە ساواک و 
فIنه کهس باسی سياسهتی کرد، به موديری دەبيرستانهکه بڵێن. ئێستاش که ھاتوومهته ئورووپا گوايه جهناب سهرھهنگ به  پێی گوتبوون ئهگهر

 پهنابهريی له ئاڵمانيا دەژی. دەترسم جهناب سهرھهنگ له قهبريشدا لهکۆڵم نهبێتهوە، جا بۆيه وەسيهتم کردووە دوای مردن بمسووتێنن!. 



ر؟ مڵکی حهمهدئاغا  ويش ھه دوای دوو يا سێ مانگ قوتابخانهيان له گوندی بوغدەکهندی کردەوە که ئه
بوغدەکهندی له جادە دوور بوو و دەبوايه قوتابخانهکه له چهقهخانهی مزگهوت بکرێتهوە،  بوو. گهرچی

ديسان ھهر به باشم زانی له ماڵی حهمهدئاغا دەرچم. خێڕايهک لهگهڵ ئهو مامۆستايهی وا بۆ ئهوێ 
دابين کرابوو، جێگۆڕکێم کرد و 'سهرا' ی گهورەدێی سهر جادەم دا به 'بوغدەکهندی' دووری کهم 

  ەرەتان، که نهک ھهر مامۆستاکه، بهڵکوو دايک و باوکی خۆيشم پێيان سهير بوو! د

بهکورتی بووم به مامۆستای گوندی بوغدەکهندی و لهوێ دامهزرام. سهرەتا بۆ چهند مانگ له ماڵی 
ژوورێکم  ١٣٤٣وەستا محهممهدی دارتاش دەژيام که دۆستی باوکم بوو، به+م بۆ بهھاری ساڵی 

  ھی پياوێکی ھهژار بوو و له دەرەوەی گوندەکه دروستی کردبوو. بهکرێ گرت که 

 کۆڵم  لهلهو ساڵهدا گهرچی ژمارەی قوتابييهکان کهم بوو و قوتابخانهکه تازە کرابووەوە، به+م ساواک 
نهبووەوە و مامۆستايهکی ديکهيان ناردە�م، که زۆرم پێ سهير بوو. له ھيچ گوندێکی دەوروبهری 

له سهرا، يهک قوتابخانهش نهبوو که دوو مامۆستای ھهبێت؛ تهنانهت ئهو  بۆکان و سهقز جگه
گوندانهی وا قوتابی ھهر شهش پۆلهکهشيان ھهبوو، يهک مامۆستا بهڕێوەی دەبردن. به+م بوغدەکهندی 
به يهک پۆلهوە بۆچی دوو مامۆستا؟ سهرەتا نهمدەزانی و دواتر تێگهيشتم کارەکه ساواک کردبووی و 

يهش که ناردبوويان ئاگای لێم بێت، بهڕواڵهت برادەری خۆم بوو و پێکهوە له ورمێ ئهو مامۆستا
دەرسمان خوێندبوو، لهبهر ھهرھۆيهکيش تهشريفی ببووە ساواکی! سهييد ع. ق موسوڵمان گوتهنی، 

  جهددی له بن دەستی بدات!

هھاتبوو. "سپاه دانش" ئهو ساڵه قسه وباسی ئيسQحاتی ئهرزی ھهبوو به+م به�ی مڵکی حهمهدئاغا دا ن
يش تازە دادەنرا. ھهرای ئيسQحاتی ئهرزی که بهرز بووەوە، دەنگۆی ئهوە پهيدا بوو که له ئوستانی 

فارس و له نێو قهشقايی و بهختياريدا بزووتنهوەی چهکدارانه ھهيه و ئهرتهشی شا  لهوێدا کوشتارێکی 
تانيش دەگوترا "چهته" پهيدا بووە، خهڵکی بهڕێوە برد و سهرھهڵدانهکهی داکووژاند. له کوردس

جادەکان ئهمنيهتيان نهمابوو و ھهرجارەی ھهواڵی شوێنێک دەھات که چهته بهسهرياندا داوە و له 
  شوێنێکيش کابرای سپاە دانشيان به بارمته گرتبوو وپاش چهند ڕۆژ بهرياندابوو.

چمان نهدەزانی. بهيانی ڕۆژێکيان ئێمه ھهواڵێکمان لهو شتانه نهبوو و تهنيا له دەنگۆيهک زياتر به ھي
له بۆکانهوە دەگهڕامهوە بۆ بۆغدەکهندی، تووشی خهڵکێکی زۆر ھاتم که له بوغدەکهندييهوە دەچوون 

بۆ سهقز. حاڵ و نهقڵ؟ دوێشهو چهتهمان ھاتۆته سهر، تايهيهکيان لێ ئاگر تێبهرداوين و گوتوويانه 
يا ماڵهکانمان دەسووتێنن! دەھهزار تمهنی ئهودەم  ھهزار تمهنيان بدەينێ ١٠ئهمشهو دێنهوە، يا دەبێ 

  ئامادەکردن ودانه دەست چهته، لهکردن نهدەھات.

لهگهڵيان گهڕامهوە سهرجادە و پێکهوە چووين بۆ سهقز. ئهوان چوون بۆ ژاندارمری و منيش چووم بۆ 
ھهنگ نهمر ئيدارەی پهروەردە بۆ ئهوەی له ڕێگهی ئهوانهوە ھاوارێک بکهم. سهرۆکی ئيدارەی فهر

. گوتی "ھا، بۆچه ھاتووی؟" گوتم چهتهمان ھاتۆته سهر. 4کوردێکی سنهيی بوو –ئاغای 'فهييازی' 
گوتی "ووتوويانه ئهتخۆين؟!" ئيتر زانيم لهوێ ھيچ ناکرێت و گوێی بيستن نييه، چوومهوە بۆ �ی 

  خهڵکهکه. له ژاندارمری بهڵێنيان پێ دابوون کارێک بکهن.

                                                             
ا له لهندەن گهيشتمه خزمهت ئاغای فهييازی که بۆ سهردانی خانمی کچی ھاتبوو و زۆرمان باسی ئهو سا+نه کرد. يهک دووساڵێک پێش ئێست 4

جارێکيش له نهخۆشخانهيهکی لهندەن چاوم پێی کهوتهوه، ھهردوکمان چووبووينه �ی دوکتۆری پسپۆڕی دڵ. بهداخهوە ھهواڵی ئهوەم پێ 
  دوايی کردبێت. يادی بهخێر بێت! دا کۆچی ٢٠١٠يا  ٢٠٠٩گهيشت که له ساڵی 



ۆ بوغدەکهندی، مامۆستاکهی ديکهش لهوێ بوو. شهو له ماڵهکهی من بووين، پێکهوە گهڕاينهوە ب
نانمان خوارد و نهخوارد، زرمهزرم پهيدا بوو! ئێمه له دەرەوەی گوندەکه له بهرزايی و نزيک به 

ئاشی ئاور بووين. ھهر که زرمهی پێيان به دەوری ماڵهکهدا پهيدا بوو، خۆمان مات کرد و بێدەنگ 
ودێ ھهست وخوست ھهبوو، دەنگی بهرزيشمان دەبيست به+م تێنهدەگهيشتين دەڵين چی. ماينهوە. له نا

دوای ماوەيهکی کهم ڕووناکی سهری ھهڵدا، تايهيهکی ديکهيان ئاگر تێبهردابوو. کهسێک جنێوی دەدا و 
بانگی دەکرد "وەرن وەيکووژێنن!" بهو زاراوەيهدا زانيم کهسهکه خهڵکی ناوچهی بۆکان و سهقز نييه 

  و واھهيه له گهورکايهتييهوە ھاتبێت. 

بهيانی چووينه سهردانی شوێنهکه، تايهی ماڵی حاجی کهريم ناوێکيان سووتاندبوو و به حيسابی ئهوەی 
شهوی پێشتريش ڕاست چووبوونه سهر ماڵی ئهوان، وێدەچوو کێشهيهکی شهخسيشيان لهگهڵ ئهو 

پارەکهيان بۆ ئامادە نهکرابێت، چی و چی  بووبێت. گوتبوويان سبهی شهو دووبارە دێنهوە و ئهگهر
  دەکهن.

�ی نيوەڕۆ له پادگانی سهقزەوە ھاتن و دەوری گوندەکهيان دا. نهياندەھێشت که س بێت و بچێت. 
سهرتيپێکی عهجهم که فهرماندەی پادگان بوو ھاته ناو دێ. سهرھهنگ مونشی سهرۆکی ساواکيشی 

+م ھيچيان به �ی مندا نهھاتن و بيQمانێ ھينيان به کIوم لهگهڵ بوو. من موديری قوتابخانهکه بووم به
نهپێوا! سهرھهنگی ساواک مامۆستاکهی ھاوڕێمی کردە ديلماج بۆ ئهوەی به فارسی وتار بۆ خهڵکهکه 

بدات و ئهويش بيکاته کوردی. سهرھهنگ مونشی خۆی کوردی سنه بوو به+م لهوێ فارسی 
ی تهرجهمه دەکرد. دوای يهک دوو سهعات ئابڵووقهی گوند دەترووکاند و برادەرەکهم  بۆ خهڵکهکه

کۆتايی ھات، فهرماندەی پادگان و سهرۆکی ساواک کهوتنه ڕێ بڕۆن. فهرماندەی پادگان به دەست 
ئيشاڕەی به من کرد و گوتی وەرە! چوم بۆ �ی. به ڕێگهی ڕۆيشتنهوە لێم توەوڕە بوو و گوتی تۆ 

ست نايهت و ياريدەی خهڵکهکهش نادەن؟ گوتم شتی وا نهبووە. گوتووته سوپا و دەوڵهت ھيچيان لهدە
گوتی نهخێر، بووە و چاکيش بووە، جا وەپێشم کهوە با بڕۆين!  ئای لهبهر ئهو چهرمهسهرێيهی تووشی 
ھاتبووم! دووسێ قسهی توندی کرد به+م جنێوی پێ نهدام، دەنا ئهو کهلـله گهرمهی وا ئهو سا+نه بووم 

بدەمهوە و ھهر لهوێ بهربنه گيانم و دوای کوتانی حيسابی، بمگرن. که گهيشتينه  لهوانه بوو وە+می
دەرەوەی دێ، به تووڕەييهوە گوتی بڕۆ وون به و جارێکی ديکه لهو قسانه بهزارتدا نهيهت! کاکی 

  مامۆستای ھاوڕێم چاکی بۆ تێچهندبووم!

يه دڵنيا بووم که ئهو قسهيه دەبێ ھيچکهس له �يهن سوپاوە لهگهڵ خهڵکهکهدا قسهی نهکردبوو، جا بۆ
 ٢٠ڕاستهوخۆ به سهرۆکی ساواکی گوترابێت. ھاوڕێکهم پێش وتاردانی سهرھهنگ مونشی، نزيکهی 

خولهک بهدەم پياسه کردنی ناو گوندەکهوە قسهی لهگهڵ دەکرد. گومانی کهميش نهمابوو که سهييدی 
نه دوژمنايهتييهک، نه نێوان ناخۆشييهک برادەرم ڕاپۆرتی لێدابووم ئهوەش زۆر به�مهوە سهير بوو، 

نه قسهوباسێکمان له نێواندا بوو، بۆچی دەبێ ڕاپۆرتی لێدابێتم ئهويش به درۆ؟ درەنگتر زانيم که ببوو 
به ھهواڵدەری ساواک و بۆ ئهم کارەی پارەی مانگانهی لێ وەردەگرتن. تهنانهت چهند ساڵ دواتر 

وست دەکرد که دەگوترا بۆ ساواکه به+م به ناوی ئهوەوە بينايهيهکی گهورەی له پشت ماڵی قزڵجی در
ی گه�نی ئێران دەزگای ساواکی ڕووخاند و بينايهی کاکه  ١٣٥٧ئامادە دەکرا. شۆڕشی ساڵی 

سهييديش به ناتهواوی مايهوە، به+م دوای چهند ساڵێک له ژێر سايهی مه�کاندا تهواوی کرد و به 
خواعالم چهندکهسی ديکهشی شێواند و ماڵی خۆی پێ ئاوەدان فهرمی بوو به ھی خۆی! داڵدەی من و 

کردەوە. چهند مانگ دوای ھهر ئهو ڕووداوە لهگهڵ مامۆستايانی  ديکهی کورد له کوردستان 



شاربهدەر کرام که باسهکهی دوور ودرێژە و دواتر دەينووسم. به+م ھهرگيز دوای ئهو شاربهدەرييه 
هر له ماوەی شاربهدەرييهکهدا گيرام و کهوتمه زيندان، پاشانيش وەک خۆم لێ نهھاتهوە لهبهر ئهوەی ھ

که ئازاد کرام نهيانھێشت بچمهوە سهر مامۆستاييهکهم، ناچار له ھهندەران کارێکم بۆخۆم دۆزييهوە 
که بۆ ماوەی چوار پێنج مانگ گهڕامهوە سهر ئيشی مامۆستايی، ئينجا  ١٣٥٧ھهتا شۆڕشی ساڵی 

بوو و وەک سهدان مامۆستای کوردی ديکه لهسهر کار �برام و تا ئهمڕۆش  لوتفی ئيسQم شاميلی حاڵم
  جێگهی خۆم نهگرتۆتهوە. ئافهرەم کاکه سهييد!

  به+م درێژەی حيکايهتی چهته:

شهوی سێھهم، واته دوای ڕۆيشتنی ئهرتهش، چهند کهيخودايهکی گوندەکه به ئێمهيان گوت ئێوە شهو 
وەرنهوە. ھهرچييهکم کرد موافهقهيان نهکرد و گوتيان چهتهکان بڕۆنهوە بۆ بۆکان و سبهينێ 

ئهمشهويش دێنهوە و بوونی ئێوەش ھيچ يارمهتييهکی ئێمه نادات، بڕۆنهوە و ڕۆژی دوايی بگهڕێنهوە. 
  ئێمهش ڕۆيشتين.

ڕۆژی دواتر که گهڕاينهوە ناو دێ، ھهواڵمان بيست کاتی که چهتهکان ھاتوونهوە سهر گوندەکه، 
ێدەنگێک چوون سێ چهکيان کڕيوە و له ما+ندا ڕايانگرتوون و شهو له ھاتنهوەی چهتهکاندا ئهمانيش ب

دەستيان کردۆتهوە، يهک له چهتهکانيان بريندار کردوون. بهيانی بهشوێنی خوێنی ڕژاوی لهشی چهتهدا 
هت ناوی زانرا که بردبوويانه ناو قۆرغی نزيک ما+ن و لهوێوە ڕۆيشتبوون. من ماوەيهک دواتر تهنان

چهتهی برينداريشم بيستهوە و گوتيان دوای يهک دوو ڕۆژ مردووە. به+م کاتێ کهجهنابی چهته 
زانيبوويان خهڵکهکه چهکيان ھهيه و دەست دەکهنهوە، کهسێکيشيان لێ کووژرابوو، چيتر نهھاتنهوە 

  وگوند ھێور بووەوە. 

اندارمری سهقز به ناوی نهھاتنهوەی چهته باش بوو، به+م شتی خراپتری بهدواداھات! ژ
ژاندارمی کردە سهر گوندەکه و لهوێ له ماڵی خهڵکدا نيشتهجێی کردن.  ٨يا  ٧پارێزگاريکردنهوە 

ئێمه ڕۆژانه ژاندارمهکانمان دەديتن. ژاندارم له ترسی خۆيان به ڕۆژدا نهبوايه له کون نهدەھاتنه دەر 
دێرن ئينجا خۆيان لێی دەخهوتن. و شهوانهش چهکهکانيان دەدايه کوڕە�وی گوند کێشکی پێ ب

خواردنی سێ ژەمهشيان دەبوايه خهڵکهکه بۆ دابين بکهن! حيکايتی ئهوان عهينو بيلQ حيکايهتی 
چيرۆکی "چوب بدستھای ورزيل" ی غو+م حوسهينی ساعيدی بوو، بهراز کوژەکان زيانيان له 

سهر زگی خهڵکی ھهژاری  بهرازەکان زياتر بوو! ماوەی ڕەنگه دوومانگيش ئهو مفتهخۆرانه له
بوغدەکهندی لهوەڕان و زيانيان گهلێک زياتر بوو له زيانی تايه ئاگر تێبهردانهکه. ئهوە ئهرتهش و 

  ژاندارمی شاھهنشاھی بوو!

تا کۆتايی ساڵی خوێندنی ئهو ساڵه ئێمه له گوندەکهدا ماينهوە و چهته نهگهڕانهوە. ساڵی دواتريش من 
دستان نهمام، به+م بيستمهوە که دواتريش چهته نهھاتبوونهوە سهر شاربهدەر کرام و ھهر له کور

گوندەکه. بهگشتی دياردەی چهتهگهری لهو سا+نهدا له کوردستان  زۆر به ھێز نهبوو و واھهيه يهک 
دوو ڕووداوێکی ئهو چهشنه نهبێت دووپات نهبووبێتهوە. کورستان ناوچهيهک بوو تێکه+وی سياسهت،   

اتا گشتييهکهی يا سهری ھهڵنهدەدا يه ئهگهر سهريشی ھهڵبدايه، گوڵی نهدەکرد. لهوێدا چهته به و
دژايهتی ڕژيم له کوردستان به پێچهوانهی شوێنهکانی ديکهی ئێران، شێوازی حزبی و سياسی ھهبوو 

و تهنانهت ئهو ئاغايانهی وا زەوی و گونديان لێ دابهش کرابوو بهرەو ئهو دياردەيه نهدەچوون. ئهوان 



ر خهريکی خهباتی سياسی و چهکداری بوون، زوربهيان ڕوويان له باشووری کوردستان کردبوو زيات
و وەک پێشمهرگه چووبوونه ناو ڕيزەکانی شۆڕشی ئهيلوولهوە. ھهر لهئاغاواتی دەوروبهری بۆکان 

کاک سهعدی موھتهدی و کاک سه�حوددينی موھتهدی و کاک محهممهد و کاک حهسهنی ئێلخانی 
کهس لهو ئاغاوات بوون که چووبوونه باشووری کوردستان و کهسانی وەک قاسم ئاغا و زادە، چهند

ئهبوبهکرئاغای موھتهدی و برايم ئاغای ئێلخانی زادە و چهندکهسی ديکهشيان گيرابوون و له زيندانی 
  "فلک ا�فQک" ی خوڕەم ئاوا زيندانی کرابوون. 

نهياندەتوانی مۆری خۆيان لهسهر مێژووی سياسی و نيازم ئهوەيه بڵێم ئهو ڕووداوە تاک و تهرايانه 
کۆمه+يهتی ئهو سا+نهی کوردستان بدەن و ئهگهر وەک بڵقێک  سهريان ھهڵبدايه، خێرايهک لهژێر 

گوشاری سياسهتی ڕاستهقينه و خهباتی حهق خوازانهدا دەتۆقين و له ناودەچوون، که ھهر واش بوو و 
داوە ھهواڵی ھاتنی پێشمهرگهکانی حزبی دينموکڕاتی ئێمه ماوەی دووسێ ساڵێک دوای ئهو ڕوو

ماوەيهکی کهم دوای ئهو ڕووداوانه، چيای  -ڕێبهرايهتی شۆڕشگێرمان بۆ ناوچهکه بيست -کوردستان 
حاجی کيمی گوندی قهرەگوێزی نه چهندان له بوغدەکهندی دوور، بوو به مهکۆی شؤڕە�وانی 

هيد فهتاح و ئهوانيتر... که خوێنيشيان ھهر لهو شۆڕشگێڕی وەک موعينييهکان و شهريف زادە و س
  ناوچهيهدا پێشکهش به خاکی کوردستان کرد. ياديان بهخێر بێت!  ئهوە کوردستانه.

  

 

  

  

  

 


